
Кен өндірісі кəсіпорыны жұмысшыларының атқаратын кəсібіне, еңбек өті-
ліне жəне жасына байланысты организмнің негізгі функционалдық жүйелерін 
физиологиялық зерттеулер нəтижелері берілген. Негізгі физиологиялық жүйелер-
дің функционалдық жағдайы жайлы шынайы ақпарат алуға мүмкіндік беретін 
функционалдық зерттеу əдістері пайдаланылған. Өндірістік факторлар ерекшелік-
терінің зерттелушілердің функционалдық күйіне əсері бағаланған. 

Түйінді сөздер: кəсіби іс-əрекет, қызметкерлер, физиологиялық көрсеткіштер, 
функционалдық жүйелердің жағдайы, еңбек өтілі 

 
Тұрғындар денсаулығы елдің экономикалық дамуына, тіршілік жағдайы 

мен деңгейіне, білім беру сапасына байланысты болады да, осының барлығының 
жинағы тұрғындардың тіршілік үлгісін қалыптастырады [1,2]. 

Денсаулықтың жоғары деңгейі – еңбек өнімділігімен жұмысшылардың ең-
бек ету ұзақтығының барлық басқа көрсеткіштерін қалыптастыратын негіз. Адам-
ның функционалдық мүмкіншілігінің маңызды көрсеткіштерінің бірі жəне денсау-
лықтың өзіндік көрсеткіш индексі болып оның табиғи жұмыс қабілеттілігі сана-
лады. Əдебиеттер мəліметтеріне талдау жүргізу, еңбектік іс-əрекеттер процесінде 
нервтік-эмоциялық жүктемелердің артуы – ширығу күйін, жиі жағдайларда əкім-
шілік-басқару қызметкерлерінің физиологиялық деңгейінде көрініс беретін, ше-
шілуі қиын психологиялық ахуалға ұрындыратын организмнің функционалдық 
күйінің қатты ширығуын қалыптастыратындығын көрсетеді [3].      

Жұмысшылар организміне еңбек процесінің жағымсыз əсерін төмендету 
мақсатында жұмысшылардың жұмысқабілеттілігінің жəне жүрек-тамыр жүйесінің 
функционалдық күйінің нашарлауын туындататын факторларды анықтау профи-
лактикалық медицинаның маңызды міндеттерінің бірі болып саналады. Қоршаған 
жəне өндірістік ортаның əр түрлі факторларының əрқилы əсеріне организмнің 
бейімделу реакцияларының индикаторы болып саналатын жүрек-тамыр жүйесі 
неғұрлым сезімтал жауап береді [4,5]. 

Зерттеудің мақсаты. Атқаратын еңбектің кəсіби ерекшеліктеріне байла-
нысты қызметкерлердің негізгі функционалдық жүйелеріндегі өзгерістерді физио-
логиялық бағалау.  

Зерттеу материалдары мен əдістері. Физиологиялық зерттеулер “Жəйрем 
кен-байыту комбинаты” АҚ жəне “Өркен-Атасу” ЖШС кəсіпорындарының өнді-
рістік учаскелерінде зерттеу топтарына бөлінген қызметкерлерге жүргізілді. Зерт-
теудің мақсатына сəйкес инженерлік-техникалық мамандар атқаратын еңбектің 
ерекшелігіне байланысты 3 топқа бөлінді. 1 топқа – негізгі өндірістік учаскелерде 
істейтін мамандар (ККД, ПДСУ, МОФ мастерлері, бригадирлер, тау-кен мастері, 
əр түрлі цехтардың ауысым мастерлері, жөндеу жəне техникалық қызмет көрсету 
механиктері мен инженерлері), 2 топқа – жайлы ахуалда жұмыс істейтіндер (ме-
неджерлер, экономистер, еңбекті нормалау инженерлері, əкімшілік, диспетчерлер, 
операторлар, байланыс инженерлері, 3 топқа – басқару жүйесіндегі қызметкерлер 
(кеніш бастықтары, аға энергетик, учаске бастығы жəне оның орынбасары, бас 
инженер, цех бастығы жəне т.б.) жатқызылды. Барлығы жасына, еңбек өтіліне 
жəне кəсібіне байланысты бөлінген 280 инженерлік-техникалық қызметкерлер, 
əкімшілік-басқару мамандары зерттелді. Алынған нəтижелердің зерттелушілердің 
жасына жəне еңбек өтіліне байланыстылығын анықтау үшін 4 топқа топтастырылды. 

Зерттелушілердің фунционалдық жағдайы жайлы шынайы ақпарат алу 
мақсатында тиесілі бағалау əдістері қолданылды. Зерттелушілерде жұмыс атқару 
барысында мынадай көрсеткіштер анықталды: систолалық артериялық қысым, 
диастолалық артериялық қысым, жүректің жиырылу жиілігі, сыртқы тыныс алу 
көрсеткіштері (өкпенің тіршілік көлемі) жəне колдардың саусақтарының бұлшық 
ет күші (динамометрия).  

Зерттеудің нəтижелері. Жүрек-тамыр жүйесі көрсеткіштерінің кəсібіне 
жəне жасына байланысты ерекшеліктерін зерттеу нəтижелері (кесте 1) бұл көрсет-
кіштердің өзіндік өзгешеліктерде болатындығын көрсетеді. 

 
Кесте 1 - Өнеркəсіп қызметкерлерінің жүрек-тамыр жүйесі көрсеткіштерінің кəсібіне жəне 
жасына байланысты ерекшеліктері 

  
Жас 

топтары 
САҚ ДАҚ ЖЖЖ 

1 топ 2 топ 3 топ 1 топ 2 топ 3 топ 1 топ 2 топ 3 топ 

30 жасқа 
дейін 

120,1 
±1,2 

119,6 
±2,3 

121,2 
±1,8 

73,2 
±0,7 

72,9 
±0,9 

74,0 
±1,2 

81,5 
±1,8 

81,2 
±1,1 

77,6 
±1,5 

31 – 40 
жас 

122,2 
±1,7 

122,8 
±2,1 

128,3 
±2,6 

76,1 
±1,0 

77,4 
±1,4 

80,9 
±1,3 

83,5 
±1,7 

82,0 
±1,5 

80,8 
±1,8 

41 – 50 
жас  

128,9 
±2,4 

129,6 
±2,5 

129,0 
±4,2 

81,3 
±1,5 

82,5 
±2,1 

85,1 
±2,3 

83,7 
±1,4 

82,6 
±1,3 

84,1 
±2,1 

51 жəне 
жоғары 

133,8 
±3,1 

134,5 
±3,3 

137,5 
±2,7 

83,5 
±2,0 

84,1 
±1,9 

86,2 
±1,8 

84,6 
±2,2 

82,9 
±1,8 

87,9 
±2,4 

Жүрек-тамыр жүйесі көрсеткіштерінің орташа мəндері инженерлік-техни-
калық қызметкерлердің жəне əкімшілік-басқару мамандарының кəсібіне жəне жа-
сына тəуелді күйде өзгереді жəне қызметкерлердің жасына байланысты ұлғаю 
тенденциясында ауытқиды. Систолалық жəне диастолалық қысым көрсеткіштері-
не олардың жасына жəне кəсібіне байланысты талдау жүргізгенде əр түрлі зерттеу 
топтары арасындағы кəсіп иелерінде айтарлықтай айырмашылықтар анықталады. 
Зерттеудің САҚ көрсеткіштерінің жасқа байланысты ұлғаюы тенденциясы айқын 
анықталады жəне бұл зерттеу топтарындағы нəтижелерді өзара салыстыру арқы-
лы бағаланады. 51 жас жəне одан жоғары топтың алынған нəтижелері 30 жасқа 
дейінгі топ көрсеткішімен салыстырғанда (1,2,3 зерттеу топтарында) тиісінше 
11,4%, 12,5% жəне 13,4%-ға жоғары мағынада анықталады. Диастолалық артерия-
лық қысымның дəл осындай көрсеткіштерінің мəндері салыстырмалы түрде тиі-
сінше 14,1%, 15,3% жəне 16,5%-ға жоғары мағынада тіркеледі. Жүректің жиыры-
лу жиілігі көрсеткіштерінде осыған ұқсас ауытқулар анықталып, ол қызметкер-
лердің жасына жəне атқаратын кəсіби еңбегіне сəйкес өзгереді. Зерттелушілердің 
жасына байланысты анықталған айырмашылықтар жас топтары артқан сайын жо-
ғарылап неғұрлым айқын анықталған мəндер 51 жас жəне одан жоғары топта тір-
келеді (топ аралық айырмашылық үш топпен салыстырғанда тиісінше 3,8%, 2,1% 
жəне 13,3%-ға жоғары мағынада тіркеледі). Жүрек-тамыр жүйесі көрсеткіштері-
нің өзгеруі тенденциясы кəсіп түріне байланысты болады, біздің зерттеулеріміздің 
нəтижелері басқару жүйесіндегі қызметкерлерде бұл көрсеткіштердің ауытқуы не-
гізгі өндірістік учаскелерде істейтін мамандар мен жайлы ахуалда жұмыс істей-
тіндермен салыстырғанда біршама жоғары болатындығын куəландырады. Жүрек 
жиырылуы жиілігінің минутына 80-нен 120-ға дейінгі аралықта анықталуы бұл 
жүйенің функционалдық мүмкіншілігінің ширығу күйінде болатындығын көрсетеді. 

Зерттеу топтары бойынша жүргізілген ізденіс жұмыстарының еңбек өтіліне 
байланысты алынған нəтижелері (сурет 1) жүрек-тамыр жүйесі көрсеткіштерінің 
кəсіби жұмыс атқарған мерзімге тəуелді мағынада анықталатындығын көрсетеді. 

Сурет 1 - Өнеркəсіп қызметкерлерінің жүрек-тамыр жүйесі көрсеткіштерінің  
(А – САҚ, В – ДАҚ, С – ЖЖЖ) еңбек өтіліне байланысты ерекшеліктері 

 
Сыртқы тыныс алу жəне динамометрия көрсеткіштерінің инженерлік-тех-

никалық қызметкерлердің жəне əкімшілік-басқару мамандарының кəсібіне жəне 
жасына байланысты ерекшеліктерін зерттеу нəтижелері (кесте 2) бұл көрсеткіш-
тердің өзіндік өзгешеліктерде болатындығын көрсетеді. 

Сыртқы тыныс алу параметрларын зерттеу нəтижелерінде айтарлықтай 
кəсіби ерекшеліктер анықталған жоқ. Өкпенің тіршілік көлемі көрсеткіштерінің 
ауытқуы қызметкерлердің жас топтарына байланысты анықталып, жастың ұл-
ғаюына сəйкес бұл көрсеткіштердің төмендеуі тенденциясы байқалады. 30 жасқа 
дейінгі топта бұл көрсеткіш төртінші зерттеу тобымен салыстырғанда кəсіби топ-
тар тұрғысынан 13-тен 30%-ға дейінгі аралықта жоғары мағынада тіркеледі. 

Кесте 2 - Өнеркəсіп қызметкерлерінің сыртқы тыныс алу жəне динамометрия көрсеткіш-
терінің кəсібіне жəне жасына байланысты ерекшеліктері 

 

Жас топтары 
Өкпенің тіршілік көлемі 

Динамометрия 
(оң қол) 

Динамометрия 
(сол қол) 

1 топ 2 топ 3 топ 1 топ 2 топ 3 топ 1 топ 2 топ 3 топ 

30 жасқа 
дейін 

2,6+ 
0,05 

2,4+ 
0,09 

2,6+ 
0,07 

50,1+
0,7 

44,1+
1,0 

47,8+
2,6 

49,0+ 
0,6 

43,2+ 
2,5 

46,9+
2,5 

31 – 40 
жас 

2,5+ 
0,05 

2,4+ 
0,06 

2,5+ 
0,08 

48,8+
0,9 

43,8+
1,3 

47,0+
2,4 

42,9+ 
1,0 

42,9+ 
2,4 

46,0+
2,3 

41 – 50 
жас  

2,2+ 
0,09 

2,1+ 
0,07 

2,2+ 
0,08 

45,0+
1,0 

41,9+
1,2 

46,5+
2,1 

44,1+ 
1,2 

41,0+ 
1,3 

45,3+
2,2 

51 жəне 
жоғары 

2,0+ 
0,06 

1,9+ 
0,08 

1,9+ 
0,09 

42,3+
1,1 

39,5+
1,4 

43,1+
1,6 

41,1+ 
1,3 

38,7+ 
1,6 

42,3+
1,5 

 
Қол саусақтары динамометриясы көрсеткіштері қызметкерлердің кəсібіне 

жəне жасына байланысты анықталады. Кəсіби топтар арасында неғұрлым жоғар-
ғы көрсеткіштер негізгі өндірістік учаскелерде істейтін мамандарда тіркеледі, бұл 
кəсіби топтың орташа динамометриялық көрсеткіштері жайлы ахуалда жұмыс 
істейтіндермен салыстырғанда жас айырмашылықтарына сəйкес 7,1%-дан 13,1%-
ға дейінгі аралықта жоғары мағынада тіркеледі. Басқару жүйесіндегі қызметкер-
лерде анықталған бұл көрсеткіштердің ауытқуы топаралық орташа мағыналарда 
болады. Оң қол саусақтарының көрсеткіштері сол қол саусақтары мағыналарынан 
біршама жоғары мəндерде анықталады. Инженерлік-техникалық қызметкерлерде 
динамометрия көрсеткіштерінің орташа мағыналары жас топтарына сəйкес айтар-
лықтай өзгешеліктерде анықталып, жас топтары ұлғайған сайын төмендеу тенден-
циясында тіркеледі. Алынған нəтижелердің топ аралық мағыналарына салыстыр-
малы талдау жүргізгенде 30 жасқа дейінгі зерттеу тобы көрсеткіштері оң қол 
динамометриясы бойынша 51 жас жəне одан жоғары зерттеу тобымен салыстыр-
ғанда негізгі өндірістік учаскелерде істейтін мамандар кəсіби тобында 18,4%-ға, 
жайлы ахуалда жұмыс істейтіндер кəсіби тобында 11,6%-ға, басқару жүйесіндегі 
қызметкерлер кəсіби тобында 10,9%-ға жоғары болатындығы анықталады. 

Сонымен, атқаратын еңбектің кəсіби ерекшеліктеріне байланысты қызмет-
керлердің негізгі функционалдық жүйелеріндегі өзгерістерді бағалауға мақсатты 
түрде жүргізілген физиологиялық зерттеулердің нəтижесінде төмендегідей қоры-
тындыларға келдік. 

Қорытындылар 
1. Өнеркəсіп қызметкерлерінің жүрек-тамыр жүйесінің функционалдық 

жағдайы қызметкерлердің атқаратын кəсібіне, кəсіби еңбек өтіліне жəне жасына 
байланысты анықталады.  

2. Инженерлік-техникалық қызметкерлердің жəне əкімшілік-басқару ма-
мандарының жасы, кəсіби іс-əрекеті жəне еңбек өтілі функционалдық жүйелердің 
(тыныс алу жəне жүйке-бұлшық ет) негізгі көрсеткіштерінің мағыналарына айтар-
лықтай əсер етеді.  

3. Бұл өнеркəсіп қызметкерлерінің еңбек ету ерекшелігі мен əсер етуші 
факторлардың өзара байланысының себеп-салдарын зерделеу олардың денсаулы-
ғы мен жұмысқабілеттілігін арттыру бойынша сауықтыру шараларын құрастыру-
дың қажеттілігін көрсетеді.   

Резюме 

 
Представлены результаты физиологических исследований основных функ-

циональных систем организма у инженерно-технических работников и админис-
тративно-управленческого персонала промышленных предприятий в зависимости 
от возраста, стажа и профессиональных принадлежностей. Использованы также 
методы функциональных исследований, которые позволяют получить объектив-
ную информацию о функциональном состоянии основных физиологических сис-
тем организма. Уточнены особенности влияния факторов на физиологическое 
состояние исследуемых. 

Ключевые слова: профессиональное действие, персонал, физиологические показа-
тели, состояние функциональных систем, трудовой стаж 

Summary 
 

The results of the physiological studies of the main functional systems of the 
organism beside engineering-technical workman and administrative-management 
personnel industrial enterprise depending by age, length of service and professional 
attributes are presented. There are used also methods of the functional studies, which 
allow to get objective information about function condition of the main physiological 
systems of the organism. The elaborated particularities of the influence factor to 
physiological condition during investigation. 

Key words: professional effect, personnel, physiological factors, condition of the 
functional systems, labor length of service 

МҰНАЙ ӨНДІРУ КƏСІПОРЫНЫНДА КƏСІБИ ҚАУІП ДЕҢГЕЙІНЕ 
ӨНДІРІСТІК МИКРОКЛИМАТ КӨРСЕТКІШТЕРІНІҢ ƏСЕРІН ТАЛДАУ 

 
І.А. Аманжол, Ж.И. Сүйінов 

 
ҚР ДсМ Еңбек гигиенасы жəне кəсіби аурулар Ұлттық орталығы, Қарағанды қ., 

Маңғыстау облыстық денсаулық сақтау департаменті, Ақтау қ.  
  

Мұнай мен газ өндірісі саласындағы атқарылатын технологиялық үрдіске 
байланысты кəсіби қауіп деңгейіне микроклимат параметрларының əсері анық-
талған. Маңғыстау өңірінде орналасқан өндіріс ошақтарының жұмыс орындарын-
да жергілікті климаттық-географиялық ерекшеліктерге сəйкес микроклиматтық 
көрсеткіштердің өзіндік ерекшеліктері анықталады. 

Түйінді сөздер: еңбек жағдайы, кəсіби қауіп, климаттық-географиялық ерекшелік-
тер, мұнай өндірісінің жұмыс орындары, микроклиматтық параметрлер 

 
Мұнай өндіру, мұнай-химия жəне газды қайта өңдеу өнеркəсіптері адам 

үшін бұрын болмаған жаңа тіршілік ету ортасын қалыптастырады. Өндірістік кон-
тингент (жұмыс істеуші тұрғындар) өкілдерін екі еселік жүктеме əсер ететін арна-
йы қауіп тобы деп қарастыруға болады, оның біріншісі - сыртқы жағымсыз фак-
торлардың өндірістік жағдайда əсер етуі, екіншісі - өндірістік емес жағдайда əсер 
етуі. Осы тұрғыдан алғанда мұнай өндірісі саласының жұмысшыларына əсер ете-
тін факторларды бағалау маңызды. 

Бүкілəлемдік денсаулық сақтау ұйымының ұсынысы бойынша жұмысшы-
лардың денсаулық жағдайын анықтайтын маңызды шарттардың бірі болып орга-
низмнің қоршаған орта ахуалына, яғни жұмыс ортасына бейімделу саналады. Бұл 

